
https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2025-yil 25-fevral, seshanba, 
23 (24.049)-son

Noinsofga 
erk 

bersang, 
elni talar

O‘zbek xalq 
maqoli

INDALLOSINI AYTGANDA...
Suhrob ZIYO, 
shoir:
- Qo‘rqoq odamning 
iste’dodi chegarasi uning 
jasorati chegarasi bilan 
o‘lchanadi. Iste’dod barcha 
zamonlarda jasoratdir. Va 
barcha davrlarda haqiqatni 
kuylayotgan iste’dod 
mustabidlarning 
eng ashaddiy 
dushmanidir.

Qarorda qayd etilga-
nidek, sharqona yangi yil 
boshlanadigan qutlug‘ 
kun – Navro‘zi olam asrlar 
davomida bahor, ezgulik, 
mehr-oqibat, mehnat va 
bunyodkorlik ramzi sifa-
tida el-yurtimizning ijti-
moiy-ma’naviy hayotida be-
qiyos o‘rin tutib kelmoqda.

Bu munavvar ayyom 
keyingi yillarda Vatanimiz-
da amalga oshirilayotgan 
“Inson qadri uchun, inson 
baxti uchun”, degan olijanob 
g‘oyaga hamohang bo‘lib, 
tom ma’noda umumxalq 
bayramiga aylandi hamda 
mamlakatimizning barcha 
shahar va qishloqlarida 
keng nishonlanmoqda.  

Joriy yilda ham joylarda 
Navro‘z umumxalq bayra-
miga bag‘ishlangan barcha 
tadbirlarni milliy qadriyat 
va an’analarimiz hamda 
bugungi islohotlarimizning 
ma’no-mohiyatiga, Konsep-
siyada bayon etilgan asosiy 
yo‘nalish va tavsiyalarga 
mos holda, yuksak dara-
jada tashkil etish, ularda 
yurtdoshlarimizning faol 
ishtirokini ta’minlash vazifasi 
qo‘yilgan.

Bu yilgi Navro‘z bayrami 

muqaddas Ramazon oyida 
nishonlanishini inobatga olib, 
keksa avlod vakillarini, xus-
usan, Ikkinchi jahon urushi 
qatnashchilari va mehnat 
fronti faxriylarini har tomonla-
ma e’zozlash, “Mehribonlik”, 
“Saxovat” va “Muruvvat” uy-
larida yashayotgan shaxslar, 
ijtimoiy himoya daftarlariga 
kiritilgan va ko‘makka muhtoj 
insonlarning holidan xabar 
olish, ular uchun bayram 
dasturxoni yozish hamda turli 
xayriya tadbirlarini o‘tkazish 
belgilangan.

“Yashil makon” umum-
milliy loyihasi doirasidagi 
tadbirlarni amalga oshirgan 
holda bayram arafasida 
barcha hududlarda, ko‘cha, 
mahalla, tuman va sha-
harlarda obodonlashtirish va 
ko‘kalamzorlashtirish aksi-
yalari, umumxalq hasharlari 
o‘tkaziladi.

Bayram tadbirlari davo-
mida hunarmandchilik 
ko‘rgazmalari, milliy sport 
turlari bo‘yicha musobaqalar 
o‘tkazish, kitob ko‘rgazma-
lari, arzonlashtirilgan qish-
loq xo‘jaligi va oziq-ovqat 
mahsulotlari yarmarkalari, 
ko‘chma savdo do‘konlari 
tashkil etiladi.

Viloyat ichki ishlar boshqar­
masida boshqarmaning 
2024­yildagi faoliyati 
sarhisobi hamda kelgusi 
rejalariga bag‘ishlangan 
matbuot anjumani bo‘lib 
o‘tdi. Unda boshqarma 
boshlig‘i polkovnik Rahmat 
Mamatov mavzu yuzasidan 
ma’lumot berdi.

Ta’kidlanganidek, 2024-yilda 
viloyatimizda 9402 ta jinoyat sodir etil-
gan bo‘lib, shuning 36 foizi yoki 3416 
tasi axborot texnologiyalari sohasidagi 
jinoyatlar hisobiga to‘g‘ri kelgan.

Misol uchun, boshqarmaga kiber-
jinoyatlar yuzasidan 2021-yilda 980 
ta murojaat kelib tushgan bo‘lsa, 
2024-yilda bu mazmundagi murojaat-
lar soni 4750 tadan oshgan. Ularning 
asosiy qismi, ya’ni 40 foizi Samarqand 
shahridan. Keyingi o‘rinlarda Kat-
taqo‘rg‘on shahri, Samarqand, Urgut 
va Past Darg‘om tumanlari turadi.

— Murojaatchilarning 50 foizini 
17-35 yoshdagi, 30 foizini 35-45 
yoshdagi, 20 foizini esa 45 yosh-
dan yuqori shaxslar tashkil etgan, 
- deydi Rahmat Mamatov. – Tah-
lillar jinoyatlarning 60 foizi virusli 
va soxta ilovalar, 20 foizi telefon 
qo‘ng‘iroqlari orqali, 5 foizi meros 
yuborishini aytib, 15 foizi esa soxta 
birjalarga investitsiya kiritish orqali 
sodir etilganligini ko‘rsatmoqda. 
Biz bu jarayonlarni to‘liq o‘rganib, 
tegishli vazirliklarga uning oldini 
olish, aholi, xususan, bank mijozla-

rini kiberjinoyatlardan himoya qilish 
bo‘yicha takliflar berganmiz. Joy-
larda tizimli ravishda targ‘ibot-tash-
viqot ishlari ham olib borilmoqda.

Viloyatdagi umumiy jinoyatlar 
soni har 100 ming aholiga nisbatan 
223,4 tani (respublikada bu 359,5 
ta) tashkil etadi. Respublikada bu 
ijobiylik jihatidan 3-o‘rin degani. 
E’tiborlisi, soha mutaxassislarining 
sa’y-harakati bilan jinoyatlarn-

ing 93,8 foizi fosh etilib, qidiruv-
dagilarning 769 tasi ushlangan.

Tadbirda mahallalarda xavf-
siz muhitni yaratish va huquqbu-
zarliklarning barvaqt oldini olish tizimi 
samaradorligini oshirish masalalari 
ham muhokama qilindi. Ma’lumotga 
ko‘ra, ayni damda viloyatdagi 1126 
ta mahallaning 156 tasi “qizil”, 600 
tasi “sariq” toifaga kiritilgan. Ulardagi 
shaxslar tomonidan sodir etilgan ji-

noyat turlaridan mast holdagi jinoyat, 
ishsizlar hamda muqaddam sud-
langanlar jinoyati kamaygan. Biroq 
oilaviy nizolar bilan bog‘liq jinoyatlar 
haqida bunday deb bo‘lmaydi. Unda 
aksar jinoyatlarning kelib chiqishi ijti-
moiy muammolarga bog‘liqligi, ularni 
bartaraf etishda “mahalla yettiligi” va 
jamoatchilik ko‘magi kerakligi aytib 
o‘tildi.

Asqar BAROTOV.

O‘zaro hamkorlik oddiy sherik-
likdan strategik sheriklik darajasiga 
chiqayotir. Muhimi, endi o‘zaro 
hamkorlik loyihalari shartnomalari-
ga bu hamkorlik jarayo nini moni-
toring qiluvchi ishchi guruhlari, 
ilmiy markazlar, yetakchi loyihalar-
ni amalga oshirishda birgalikda 
kadrlar tayyorlash hamda dunyo 
bozoriga birgalikda chiqish kabi 
bandlar ham kiritilmoqda. Bunday 
paytda imzo chekuvchi ikkala to-
mon ham hamkorlikning ishonchli, 
asosli ekanligini sezadi. 

Oliy Majlis Senatining o‘tgan 
haftadagi to‘rtinchi yalpi majlisida 
“O‘zbekiston Respublikasi huku-
mati bilan Qatar davlati hukumati 
o‘rtasida ikki tomonlama strategik 
sheriklik munosabatlarini o‘rnatish 
to‘g‘risidagi bitimni (Toshkent, 
2024-yil, 15-aprel) ratifikatsiya 
qilish haqida”gi Qonunning ma’qul-
lanishi fikrimning isbotidir. 

Qatar davlati keyingi yillarda 

O‘zbekistonda olib borilayot-
gan siyosatga jiddiy qiziqish 
bildirmoqda. Oxirgi ikki yil ichi-
da davlat rahbarlari uch marta 
uchrashdi, 2023-yil may oyida 
Toshkentda Qatar elchixona-
si, o‘sha yili dekabr oyida esa 
Dohada O‘zbekiston elchixonasi 
ochildi. 

Bu bitim biz uchun katta 
ahamiyatga ega. Chunki Qatar 
orqali "Markaziy Osiyo – Ko‘rfaz 
arab davlatlari hamkorlik ken-
gashi" strategik muloqoti safiga 
qo‘shilamiz. Bu mintaqadagi rivoj-
lanayotgan davlatlar bilan barcha 

sohalarda yaqindan hamkorlik 
qilish imkoniyatiga ega bo‘lamiz. 
Bundan tashqari, Qatarning BMT, 
IHT, ShHT kabi xalqaro tashki-
lotlar bilan hamkorlik tajribasini 
o‘rganamiz. Bu mamlakatda ye-
takchi bo‘lgan sohalar taraqqiyot 
jara yonini o‘rganish barobarida 
aynan ana shu sohalar bo‘yicha 
mamlakatimizda qo‘shma loyi-
halarni amalga oshiramiz. 

Bitimda ikki davlat o‘rtasidagi 
munosabatlarni yanada mustah-
kamlash hayotning deyarli bar-
cha yo‘nalishlari bo‘yicha aniq 
belgilab olingan. Bu bitim, uning 
ijro jara yonini takomillashtirish 
yuzasidan ikkala davlat mas’ullari, 
mutaxassislari kelishuvga binoan 
muntazam muloqot qilmoqda. 
Ayniqsa, fan, turizm, raqamli tex-
nologiya, ta’lim borasida muloqot 
va konferensiyalar, o‘zaro fikr 
almashish davralari uyushtirilyap-
ti. Olimlarimiz Qatardagi nufuzli 
oliy o‘quv yurtlariga amaliyotga 
borib kelyapti. Demoqchimanki, 
bitim ning ratifikatsiya qilinishi 
ikki mamlakat o‘rtasidagi mu-
nosabatlarni mustahkamlash 
barobarida yangi O‘zbekistonda 
belgilangan strategik rejalarimizni 
ro‘yobga chiqa rishda katta yor-
dam beradi. 

Shavkat SHARIPOV,
Oliy Majlis Senati a’zosi.

QADRIYATLARING 
BOQIY BO‘LSIN,

NAVRO‘Z!
Davlatimiz rahbarining 21­fevral kuni qabul 
qilingan qaroriga ko‘ra, bu yilgi Navro‘z 
umumxalq bayrami mamlakatimizda  ushbu 
bosh g‘oya asosida umumxalq sayillari shaklida 
nishonlanadi.

KATTAQO‘RG‘ON 
ANJIR va XURMO 
YETISHTIRISHGA IXTISOSLASHTIRILADI
Viloyat hokimligi tomonidan Kattaqo‘rg‘on tumanida aholining tomorqa va ijara 
yerlardan samarali foydalanish orqali daromadini oshirish, bandligini ta’minlash 
masalalariga bag‘ishlangan ko‘rgazmali seminar tashkil etildi. 

Seminarda tegishli boshqarma va idoralar, tijo-
rat banklari rahbarlari, tuman, shahar hokimlarining 
birinchi o‘rinbosarlari ishtirok etdi. 

Dastlab Mundiyon mahallasida joylashgan 1-sek-
tor shtabida ko‘chatlar yarmarkasi tashkil etildi. 
Viloyat hokimining birinchi o‘rinbosari F.Abilov, Kat-
taqo‘rg‘on tumani hokimi J.Nasriddinov “Bir kontur 
– bir mahsulot” tamoyilini joriy etishda amaldagi qu-
lupnaychilik bilan birga anjir va xurmo yetishtirishga 
ustuvor ahamiyat berilayotganini ta’kidladi. Mutaxas-
sislarning tavsiyalari asosida hudud tuproq va iqlim 
sharoitiga mos anjir va xurmo ko‘chatlari tanlanib, 
aholiga tarqatilmoqda va shu orqali barqaror daro-
mad manbalari yaratiladi. 

Jumladan, “Agrobank” tomonidan kat-
taqo‘rg‘onliklarga 100 mingta anjir va xurmo 
ko‘chati tarqatiladi. 

Seminar ishtirokchilari uchun mahsulotlarni bo-
zor talablariga mos yetishtirish va turlarini ko‘pay-
tirish yuzasidan ko‘rgazma tashkil qilindi. Shuning-
dek, Mundiyon mahallasida yashovchi Mardon 
Shodmonovning tomorqadan foydalanish tajribasi 
bilan tanishtirildi.

Otaxon 20 sotix tomorqasida uzum va 
ko‘chatchilikdan mo‘may daromad qilayotgani 
haqida gapirib berdi.

– 100 tup tok ko‘chatimizni voyish qilib, uzum 
yetishtiramiz, – deydi Mardon Shodmonov. – 
Bundan tashqari, tok qalamchalari va turli mevali 
daraxt ko‘chatlari tayyorlab sotamiz, sabzavot eka-

miz. Ro‘zg‘orga nimaiki zarur bo‘lsa, o‘zimizdan 
chiqadi. O‘tgan yilda tomorqadan 100 million so‘m 
daromad qildik. 

Tumanning Valijon mahallasidagi 40 nafar ishsiz 
fuqaroga ijaraga berilgan 12 gektar yer maydoni-
da “Bir kontur – bir mahsulot” tamoyili asosida 
qulupnay yetishtirish yo‘lga qo‘yilgan. Mahalla ahli 
xorijdan keltirilgan serhosil qulupnay navini parva-
rishlab, mahalliy navlardan ko‘p va yiliga bir necha 
marta hosil olmoqda. 

 Seminar ishtirokchilari mahalla tajribasi-
ni o‘rganib, uni o‘z hududlarida ham joriy etish 
bo‘yicha maslahat va tavsiyalar oldi.

Shundan so‘ng mehmonlar tumanning Katta-
ming mahallasida 5 gektar yer maydonida “Bir 
kontur – bir mahsulot” tamoyili asosida anjir 
ko‘chatlari ekish jarayonlarida ishtirok etdi.

Shu yerda seminar qatnashchilariga agrotexnologi-
yalardan to‘g‘ri foydalanish va anjir ko‘chat-
larini samarali parvarishlash usullari haqida 
mutaxassislar tomonidan tavsiyalar berildi.

Jahongir SAFAROV.

MANFAATLI SHERIKLIK
O‘zbekiston xalqaro munosabatlarining bosh shioriga aylandi
Keyingi yillarda prezidentimizning ko‘plab davlatlarga 
tashrifi va boshqa yurt rahbarlarining O‘zbekistonga 
kelishi dunyo hamjamiyatining bizda olib borilayotgan 
siyosatga ishonchini ko‘rsatib turibdi. Bugungi kunda 
mamlakatimiz diplomatik aloqa o‘rnatgan davlatlar 
soni 158 taga yetdi. Ko‘plab davlatlar bilan strategik 
sherikchilik shartnomalari imzolandi. Bir qator 
davlatlarning O‘zbekistonda ilk bor elchixonalari, 
vakolatxonalari ochildi. Faqat bugina emas.

Prezident qaroriga ko‘ra

Bir yilda 
3416  ta  KIBERJINOYAT



2 UMURTQA POG‘ONASI BILAN BOG‘LIQ 
KASALLIKLARGA AGAR FAVQULODDA HOLAT 
BO‘LMASA, YUZ FOIZ O‘ZIMIZ AYBDORMIZ

2025-yil 25-fevral
SESHANBA

Avval faqat dori-darmon yozilardi 
yoki operatsiyaga tavsiya 
etilardi, hozir vaziyat o‘zgardi

Qoshiq ushlashni ham o‘rgatish 
kerak

Nogironligi bo‘lgan kishilarga 
hamma xizmat bepul

Umurtqa, bo‘g‘in xastaliklari 
dangasaligimiz tufayli

Reabilitatsiya markazi 
nogironligi bor shaxslarga 
xizmat ko‘rsatadigan bir qator 
tashkilotlar singari Ijtimoiy 
himoya milliy agentligi tasarrufiga 
o‘tkazildi.  Endilikda ushbu 
maskan ish faoliyati ilgarigidan 
birmuncha farq qiladi. 
Samarqand viloyat nogironligi 
bo‘lgan shaxslarni reabilitatsiya 
qilish va protezlash markazida 
shu yillarga qadar tayanch­
harakat tizimida muammosi bor 
bemorlar hamda ichki xastaliklar 
bilan og‘rigan bemorlarni 
zamonaviy usullarda davolab, 
jarrohlik amaliyotlari bajarilar 
edi. Bugun ham ushbu maskanda 
zarur amaliyotlar bajarilmoqda, 
ammo asosiy urg‘u boshqa 
yo‘nalishlarga qaratilgan. 
Shu masalalar haqda viloyat 
nogironligi bo‘lgan shaxslarni 
reabilitatsiya qilish va protezlash 
markazi rahbari Akram BERDIYEV 
bilan suhbatlashdik. 

- 150 o‘ringa mo‘ljallangan markazimiz-
da Bugungi kunda 30 nafar shifokor faoli-
yat yuritadi, - deydi A.Berdiyev. Markazda 
asosan nizomga ko‘ra, tayanch harakatida 
muammosi bor, asab kasalliklari, ichki 
kasalliklar, asab xastaliklari bilan og‘rigan 
bemorlar davolanadi. Shuningdek, 10 o‘rinli 
bolalar ortopediyasi bo‘limi ham mavjud. 
150 o‘ringa mo‘ljallangan shifoxonamizning 
70 o‘rni nogironligi bo‘lgan shaxslarga 
xizmat ko‘rsatib, ularga barchasi, xususan, 
tibbiy xizmatdan tortib, dori-darmon, ovqat-
lanishgacha bo‘lgan xizmatlar bepul amalga 
oshiriladi. Qolgan 70 o‘rinda pullik xizmat 
yo‘lga qo‘yilgan, ularda ham asosan yuqori-
da aytilgan xastalik bilan og‘rigan bemorlar-
ga yordam ko‘rsatiladi. 

­ Markazning ijtimoiy himoya milliy 
agentligi tizimiga o‘tkazilishi qanday  
o‘zgarish va yangiliklarga sabab bo‘ldi?

- Muassasamizda shu paytga qadar 
bemorlar konservativ va operativ yo‘l bilan 
davolanardi. Oddiy va murakkab operatsiya 

yo‘li bilan davolanish operativ davolanish 
hisoblanadi. Unga an’anaviy operatsiyadan 
tortib eng murakkab, zamonaviy jarrohlik 
amaliyotlari, jumladan, umurtqa pog‘onasi-
ning turli etiologiyali yemirilish kasalliklari, 
degenerativ, yirik bo‘g‘imlarni almashtirish, 
bo‘g‘imlarni ortroskopik usulda davolash, 
ortopedik nuqsonlari bor bemorlarni davo-
lash kiradi. Shuningdek, keyingi yillarda 
neyroxirurgik yordam tashkil etildi. Endilikda 
markazda bosh miyadagi jarrohlik amaliyot-
lari ham o‘tkazilmoqda. Qator yangi tibbiy 
jihozlar keltirildi. Ayniqsa, 2019-yilda res-
publikadagi reabilitatsiya markazlari orasida 
birinchilardan bo‘lib MRT apparatining kelti-
rilishi nogironligi bo‘lgan shaxslarga tash-
xis qo‘yishda ayni muddao bo‘ldi. Sababi 
ungacha bu bemorlarimiz ushbu uskunaga 
ehtiyoj bo‘lganda (tayanch harakat tizimida 
muammo bo‘lgach, deyarli har birida ehtiyoj 
bo‘lgan) boshqa tibbiyot muassasalariga, 
pullik xizmatdan foydalanishiga yoki qator 
sarsongarchiliklarga duchor bo‘lishardi. Bu 
kabi o‘nlab tibbiy jihozlar bugun nogironli-
gi bo‘lgan shaxslarni samarali davolashda 
qo‘llanilmoqda. 

Keyingi paytda aynan konservativ davo-
lanish, ya’ni tibbiy reabilitatsiya jarayoni 
tubdan o‘zgaryapti. Davolash, operatsiya 
tibbiyot muassasalarining vazifasi. Bugun 
bizga qo‘yilayotgan asosiy talab barcha 
zarur tibbiy muolajalardan so‘ng bemorni 
harakatlanish, avvalgi turmush tarziga qay-
tishga ko‘maklashishdan iborat bo‘lmoq-
da. Muassasamizda vaqtincha to‘shakka 
mixlanib qolgan bemorlarni hayotga mo-
slashtirish, o‘zini o‘zi boshqarishni o‘rganish 
uchun ijtimoiy reabilitatsiya qilish tatbiq etila 
boshlandi. Ilgari markazga kelgan bemorlar-

ga tashxis qo‘yilardi, zarur dori-darmon va 
muolajalar olib borilib, zarur bo‘lsa, operat-
siya hamda ikki-uch xil fizioterapiya muo-
lajalari qo‘llanilardi. Bugunga kelib, har bir 
bemor, ayniqsa, nogironligi bo‘lgan bemor-
larga to‘liq ijtimoiy xizmat ko‘rsatish yo‘lga 
qo‘yilmoqda. Markazda huquqshunos, 
psixolog va fizioterapiya instruktorlari 
kabi mutaxassislar faoliyat olib borib, ular 
nogironligi bo‘lgan shaxslarning hayotda 
duch kelgan muammolariga yechim topish-
ga harakat qilmoqda. Ular bilan individual 
shug‘ullanilmoqda, nogironligi bo‘lgan 
shaxslarni funksional baholab, yashash 
qobiliyatiga ega bo‘lishi uchun davolashning 
ijtimoiy tomonlariga e’tibor qaratilmoqda. 
Shu nuqtai nazardan markazda zamonaviy 
LFK (jismoniy harakatlar yordamida davo-
lash) xonasi, ergoterapiya xonasi, neyrorea-
bilitatsiya xonasi tashkil etildi. 

­ Ushbu xonalarda bemorlarning 
davolanishi uchun qanday harakat­
lar amalga oshiriladi, ularning avvalgi 
fizioterapiyalardan farqi nimada?

- Yangi yo‘nalishlar avvalo, shu payt-
gacha markazimizda mavjud bo‘lma-
gan uskunalar bilan boshlangan. Ushbu 
uskunalar umumiy fiziologik ahvolga emas, 
balki inson organizmining aynan bir qismi-
ga samarali ta’sir etadi. Deylik, u yoki bu 
kasallik tufayli bemorning qoshiq ushlash 
funksiyasi yo‘qolsa, shunga urg‘u beriladi. 
Yoki yangi keltirilgan vertikalizator  appa-
rati orqali uzoq muddat to‘shakda mixlanib 
yotgan bemorni vertikal holatga keltirish 
mumkin. Buning natijasida undagi mod-
dalar almashinuvi yaxshilanadi, harakat 
qilishga intiladi, hayotga nisbatan qiziqishi 
ortadi. Ergoterapiya esa reabilitatsiyaning 

zamonaviy usullaridan biri bo‘lib, bemorlar-
ni harakatlar bilan davolashni nazarda 
tutadi. Markazda ergoterapiya shartlariga 
to‘g‘ri keladigan barcha uskunalar mavjud. 
Bunda bemor o‘z-o‘zini boshqara olmay-
digan holatda ham kundalik hayotida lozim 
bo‘ladigan oddiy xatti-harakatlarni bajarish-
ni o‘rganadi.

Neyroreabilititsiya xonasida esa asab ka-
salliklari natijasida hojatga chiqish, qoshiq 
ushlash, aravachaga o‘tirish kabi jarayon-
larga o‘rgatiladi. Asab faoliyati buzilgan be-
morlarga musiqa bilan davolashni qo‘shdik. 

Bu davolash usullarini yo‘lga qo‘yishdan 
oldin asbob-uskunlarni yangiladik, mutaxas-
sislarimiz Rossiya, Qozog‘istonda malaka 
oshirib kelishdi. Yaqinda gerontologiya 
yo‘nalishi, ya’ni qariyalar parvarishi bo‘yicha 
Xitoyda tajriba oshirdik. 

­ Nogironligi bo‘lgan shaxslarning bu 
kabi reabilitatsiyasi uchun 70 o‘rinli markaz 
yetarli bo‘lyaptimi? Qolaversa, tibbiyot 
sug‘urta tizimiga o‘tkazilmoqda. Sizlarga 
murojaat qilayotgan bemorlar uchun bu 
yangilik qay tartibda joriy etiladi?

- Hozirgi kunda bir oyning o‘zida shu 70 
o‘rin bilan ham o‘rtacha 250 kishiga tibbiy, 
ijtimoiy xizmat ko‘rsatilmoqda. Lekin bu 
yetarli emas. Biz asosan tayanch harakatida 
muammolari bor, ichki va asab kasalliklari 
ortidan nogironlikni olgan yoki vaqtincha 
shu holatda bo‘lgan insonlarga xizmat 
ko‘rsatamiz. Markaz “Inson” ijtimoiy xizmat-
lar markazi tasarrufiga o‘tkazilgandan so‘ng 
har bir tumanda o‘n o‘rinli reabilitatsiya 
bo‘limlari ham tashkil etildi. 

Muassasamizda shu paytga qadar nogi-
ronligi bo‘lgan shaxsga bir yilda bir marta 
order beriladi. Agar shoshilinch va jiddiy 
holat bo‘lib qolganda bir yilda ikki marta 
berilishi mumkin. Bemor shu yerda to‘liq 
tekshiruvdan o‘tib, sog‘ligini tiklab ketadi. 
Tibbiy tekshiruvlardan tortib, uni davolash, 
yangicha fizioterapevtik muolajalar, ovqatla-
nish – barchasi bepul.  Xuddi shu tizim bu 
yil ham saqlanib qolgan.

­ Keyingi yillarda ayniqsa, aholi orasida 
suyak yemirilishi bilan bog‘liq xastaliklar 
ko‘payganligi aytilmoqda. Buni kovid aso­
rati deb baholashayotgani, ayollar orasida 
ham ko‘paygani mutaxassis bo‘lmagan 
odamga ham sezilib qoldi. Shu sohada 
uzoq yildan beri faoliyat olib borayotgan 
shifokor sifatida buni qanday izohlaysiz?

- Zamon, texnika rivojlangani sari kasal-
liklarning soni, tashxis turlari, uni davolash 
usullari ham ko‘paydi. Lekin inson sog‘lom 
bo‘lishi uchun lozim bo‘lgan asosiy tamoyil-

lar o‘zgargani yo‘q. U biz, shifokorlar necha 
yildan beri aytib kelayotgan jismoniy harakat, 
sog‘lom turmush tarziga rioya qilish, to‘g‘ri 
ovqatlanish, o‘z vaqtida uxlash, antistress 
dasturini bilish bugun hamma davrdagidan 
ko‘ra dolzarbroq. Umurtqa pog‘onasi bilan 
bog‘liq kasalliklarga agar favqulodda holat 
bo‘lmasa, yuz foiz o‘zimiz aybdormiz, chunki 
harakatsiz hayot kechiryapmiz. Bugun aynan 
shunday turmush tarzimiz sabab 45-50 
yoshdagi bemorlarni ham tekshirib ko‘rsan-
giz, bo‘g‘imlarida muammolar bor. Vaholanki, 
bu kasalliklar ilgari 60 yoshdan oshganlarda 
kuzatilardi. Umurtqa pog‘ona, suyak bo‘g‘im-
lari xastaliklariga o‘zimiz, kasbimiz, dan-
gasaligimiz sabab deb ayta olaman. 

Suyak yemirilishi xastaligi ko‘payganini 
ko‘pchilik kovidga taqayapti. To‘g‘ri, kovid-
dan keyin o‘z-o‘zidan qon quyulishi holatlari 
ko‘payib ketdi.  Lekin bunda ham sog‘lom 
turmush tarzining ahamiyati bor. Harakat-
sizligimiz sabab ko‘paydi bu xastalik ham. 
Ko‘proq suyuqlik iching, deb shifokorlar 
bong uradi. Bu bejizga emas, albatta. 

­ O‘quvchilarimizga bu borada eng 
muhim tavsiyalarni aytib o‘tsangiz.

- Harakatday beqiyos davoning o‘zi yo‘q. 
Bir soat piyoda yurish insonga nafaqat salo-
matlik, balki tonus bag‘ishlaydi. Bir soatgina 
piyoda yursangiz, yengil jismoniy harakatlar 
bilan shug‘ullansangiz, nafaqat sog‘lom 
bo‘lasiz, bu harakatingiz sizga quvvat, ish-
chanlik, chiroy beradi. 

Qolaversa, keyingi yillarda oziq-ovqatlar-
ga kanserogen moddalarning qo‘shilishi qa-
tor ichki kasalliklarni ko‘paytirmoqda. Tabiiy 
ovqatlanishga o‘rganishimiz kerak. Bundan 
bir necha yillar avval gazlangan ichimliklar 
suyak-bo‘g‘im kasalliklari paydo bo‘lishiga 
olib kelishi haqda fikrlar bildirilgandi. Bu 
hamon dolzarbligicha qolmoqda. 

Shuningdek, o‘z vaqtida uxlash, dam 
olish, kitob o‘qish inson hayotini tartibga 
solibgina qolmay, uning salomat yurishidagi 
muhim omillardan hamdir.

­ Mazmunli suhbatingiz uchun rahmat.
Gulruh MO‘MINOVA suhbatlashdi.

Husan ELTOYEV (surat).

O‘rganishlar davomi-
da mavjud avtoturargohlar 
tegishli talablarga umuman 
javob bermasligi ma’lum 
bo‘ldi. Shundan kelib chiqib, 
amalga oshiriladigan ishlar 
yuzasidan zarur chora-tadbir-
lar belgilandi. Natijada 45 ta 
avtoturargohning 141 ming 
kvadrat metr maydoniga asfalt 
va beton qoplamasi yotqizildi. 
Xavfsizlikni ta’minlash maqsa-
dida 130 ta kuzatuv kamerasi 
o‘rnatildi.

Bundan tashqari, avtotu-
rargohlarda avtomashinalar 
kirish-chiqishini avtomatik ra-
vishda qayd qilib, to‘lov haqi-
da soliq idoralariga ma’lumot 
uzatishga mo‘ljallangan dastur 
o‘rnatilishi ta’minlandi.

Bu sa’y-harakatlar orqali 

soliq tushumlari bir necha 
barobarga ko‘payib, mahalliy 
budjetga qo‘shimcha man-
balar yaratildi. Jumladan, 
avtoturargohlarning naqd pul 
tushumi o‘tgan yili sentabr 
oyida 315,9 million so‘mni 
tashkil qilgan bo‘lsa, nazorat 
tadbirlaridan so‘ng oktabr 
oyida 561,2 million, noyabr 
oyida 620,8 million, dekabr 
oyida esa 748,6 million so‘mni 
tashkil qilgan.

Misol uchun, viloyat proku-
raturasi tashabbusi bilan 
Ishtixon tumanidagi deh-
qon bozori hududiga tutash 
bo‘lgan 3 ta avtoturargoh 
zamonaviy uskunalar bilan 
jihozlanib, namunaviy shaklga 
keltirildi. Natijada birgina “Mi-
yonqol avto servis” mas’uliyati 

cheklangan jamiyati tushumi 
2023-yilda 13,4 million, o‘rta-
cha bir oyga 1,1 million so‘m 
bo‘lgani holda, 2024-yilning 
9 oyida 20,5 million, oylik 
tushum 2,2 million so‘mni 
tashkil qilgan.

Avtoturargoh zamonavi-
ylashgandan keyin bir oylik 
tushum 58,2 million so‘mga ye-
tib, 2023-yildagi oylik tushum-
ga nisbatan 52,9 baravarga, 
2024-yildagi oylik tushumlardan 
26,5 baravarga oshdi.

Bir qarashda oddiy ko‘rina-
digan bu tadbir orqali buj-
detga soliq tushumlari ortib, 
hududlarda ijtimoiy-iqtisodiy 
o‘zgarishlarni amalga oshirish 
uchun qo‘shimcha imkoni-
yatlar yaratildi. Va yana bir 
muhim jihati, avtoturargohlar-
da norasmiy ishlayotgan 85 
nafar shaxs faoliyati qonuniy-
lashtirildi.

Viloyat prokuraturasi xalq 
xizmatidagi bu kabi ishlarni 
tizimli ravishda davom ettiradi.

Jasur MARDONOV,
viloyat prokuraturasi 

bo‘lim boshlig‘i.

Hozirgi globallashuv davrida yosh-
lar ongu shuurida yuzaga kelayotgan 
ijtimoiy-ma’naviy o‘zgarishlar ularning 
ta’lim olish jarayonini zamonaviylik, 
samaradorlik va ta’sirchanlik nuqtai 
nazaridan qayta ko‘rib chiqishni taqo-
zo etmoqda. Shu bilan birga, Vatanga 
sadoqat, yuksak ma’naviyat, bilimga 
chanqoqlik va jamiyatda o‘z o‘rnini to-
pishdek fazilatlarni shakllantirish har bir 
ta’lim muassasasining ustuvor vazifasi-
ga aylanmoqda.

Ayniqsa, yoshlarning aql-zakovati, 
innovatsion yangiliklarga bo‘lgan intilishi 
va zamonaviy texnologiyalarni o‘zlash-
tirish qobiliyati ularning tinimsiz izlanishi 
bilan bog‘liq. Prezidentimiz Shavkat 
Mirziyoyev ta’kidlaganidek, sog‘lom 
jamiyatni barpo etishda jismoniy tar-
biya va sportning ahamiyati beqiyos. 
Shuningdek, sport – tinchlik elchisi, har 
bir davlat uchun milliy g‘urur manbai 
hamdir.

Shu maqsadda, 2025-yilning 
24-26-fevral kunlari Muhammad al- 
Xorazmiy nomidagi Toshkent axborot 
texnologiyalari universiteti va uning 
hududiy filiallarida “Sog‘lom inson – 

sog‘lom millat karvoni Samarqandga yo‘l 
oldi” shiori ostida “Yangi O‘zbekistonda 
TATU yoshlari – bir maqsad va bir g‘oya 
yo‘lida birlashadi - Samarqand 2025” 
forumi o‘tkazilmoqda. Forum yoshlar-
da vatanparvarlik ruhini oshirish, ularni 
sportga keng jalb qilish, intellektual 
salohiyatlarini yuksaltirish va milliy g‘urur 
tuyg‘usini mustahkamlashga qaratilgan.

Forum doirasida turli 
intellektual tanlovlar, 
motivatsion uchrashuvlar, 
kreativ loyihalar, sport 
musobaqalari, “TATU 
Zakovat” intellektual 
o‘yinlari, iqtidorli talaba 
qizlar uchun “TATU lider 
qizlari – Digital Girls” 
seminar-treningi kabi 
tadbirlar tashkil etiladi. 
Shuningdek, madaniy va 
ijtimoiy tadbirlar – “Balli 
qizlar” ko‘rik-tanlovi, 
“Sumalak sayli”, “Osh 
chempionati”, “Gulxan 
atrofida shou” kabi 
loyihalar o‘tkazilishi 
rejalashtirilgan.

Tadbirning ikkinchi kunida esa tala-
balarning turistik madaniyatini rivojlant-
irish maqsadida Samarqand shahridagi 
tarixiy va madaniy obyektlarga tashri-
flar, shu jumladan, “Registon maydoni-
da kechki 3D shou” namoyishi tashkil 
etiladi.

Ikki kunlik forum davomida yoshlar 
o‘z bilim va iqtidorini namoyon etib, 
o‘zaro tajriba almashadi hamda o‘tka-
ziladigan tadbirlar ularning intellektual, 
ma’naviy va jismoniy kamoloti uchun 
yangi imkoniyatlar yaratadi. Bu forum 
nafaqat yoshlarning do‘stlik va birdam-
lik tuyg‘ularini mustahkamlaydi, balki 
Yangi O‘zbekistonning ichki turizmi-
ni yanada rivojlantirishga ham hissa 
qo‘shadi.

Samarqand yoshlarni forumga chor-
laydi!

Baxtiyor MAHKAMOV, 
Muhammad al­Xorazmiy nomidagi 
Toshkent axborot texnologiyalari 

universiteti rektori, professor.

TIBBIYOT MUASSASASI 
IJTIMOIY REABILITATSIYA MARKAZIGA AYLANMOQDA

XALQ XIZMATIDA 
yoki kichik tadbirning katta samaralari

Viloyatning shahar va tumanlarida 42 ta dehqon, 
5 ta ixtisoslashtirilgan bozorlar va 13 ta savdo 
komplekslari mavjud. Ularda 45 ta avtoturargoh 
yaratilgan.
O‘tgan yili viloyat prokuraturasi tashabbusi bilan 
tegishli mutaxassislarni jalb qilgan holda avtotu­
rargohlar holati o‘rganildi.

SOG‘LOM INSON – 
SOG‘LOM MILLAT 
KARVONI SAMARQANDGA YO‘L OLDI

Muhammad al­Xorazmiy nomidagi Toshkent axborot 
texnologiyalari universiteti ta’lim sifatini xalqaro standartlar 
asosida takomillashtirib, yoshlarni IT sohasida yetuk mutaxassis 
qilib tayyorlashni maqsad qilgan. Jahon tajribasidan kelib 
chiqqan holda, universitet o‘z mintaqaviy markazlarini tashkil 
etish orqali O‘zbekistonda IT ta’limining taraqqiyotiga ulkan 
hissa qo‘shmoqda. Ayniqsa, Samarqand filiali xalqaro IT bozori 
talablariga javob beradigan mutaxassislarni yetishtirish uchun 
ilmiy­ta’lim IT klasterini rivojlantirish yo‘lida harakat qilmoqda.

O‘YIN ORQALI O‘QITISH TALABALARNI 
DARSGA QIZIQTIRADI VA BILIMINI MUSTAHKAMLASHGA 

YORDAM BERADI

O‘quvchilik yillaridayoq Abduvali 
Toshkentda va Moskvada maxsus 
kurslarda tahsil olgan. O‘rta maktabni 
bitirgach, Samarqand davlat universi-
teti rus filologiyasi fakultetida o‘qidi. 
Talabalik chog‘ida davlat stipendi-
yasiga sazovor bo‘ldi va kunduzgi 
aspiranturaga o‘qishga qoldirilgan. 
Aspiranturani muvaffaqiyatli bitir-
gach, dastlab SamDUda o‘qituvchi, 
1995-yildan hozirgacha Samarqand 
davlat chet tillar institutida  katta 
o‘qituvchi, institut bosh ilmiy ko-
tibi va aspirantura bo‘limi mudiri, 
ma’naviyat va ma’rifat bo‘limi rah-
bari, tahrir-nashriyot bo‘limi boshlig‘i, 
jahon adabiyoti kafedrasi mudiri, 
ma’naviy-ma’rifiy ishlar bo‘yicha 
prorektor, axborot resurs markazi 
direktori vazifalarida ishlab kelyap-
ti. Filologiya fanlari bo‘yicha falsafa 
doktori, dotsent. 

Olimlik faoliyati barobarida Eshqo-
bil Vali barakali ijod  qilib kelmoqda. 
Hozirgacha uning «Paxsa qishlog‘im», 
«Ming ikkinchi kecha», «Sukunat 
mulki» she’riy va “Askar kundaligi”, 
“Ultonat” nasriy kitoblari, “Shohona 
bog‘”  nomli Yevropa nasri antologi-
yasi tarjimalar kitobi  nashr etil-
gan. Uning asarlari rus, ingliz, tojik, 
qoraqalpoq, urdu tillariga o‘girilgan 
va chop etilgan.

U jahon adabiyoti namoyandalari 
asarlarini italyan yozuvchisi A.Barik-
koning «1900» nomli qissasini, shu 
asar asosidagi badiiy filmni o‘zbek-
chalashtirgan. 

Eshqobil Valining ijodiy faoliyati 
haqida gap ketganda O‘zbekiston 
xalq shoiri Barot Boyqobilovning 
quyidagi fikrlarini alohida ta’kidlamay 
bo‘lmaydi: “Eshqobil Vali she’rlarida 
rassomona nigoh yarq etib ko‘zga 
tashlanib turadi, uning qalami chi-

royli... u baxtning rangini, baxtning 
murakkabligini oddiygina so‘zlar yor-
damida mohirona ifodalay oladi...” 

Eshqobil Vali qator yillar “Par-
nas” ijodkorlar to‘garagini boshqa-
rib, ijodkor talabalarni bir davrada 
to‘pladi, ularda yozishga, she’riyat, 
adabiyotga mehr uyg‘otdi. U magis-
trant talabalarning “So‘z san’ati” ilmiy 
maqolalari to‘plamini (yillar o‘tib, bu 
to‘plam yurtimizda ilk xalqaro infak-
torli ilmiy jurnalga aylandi), ijodkor 
talabalarning “Oltin davr” qo‘lyozma 
gazetasini hamda “Oxirgi parta” nomi 
bilan qo‘lyozma hajviy jurnalini tashkil 
etdi. Bu qo‘lyozma nashrlarning qator 
sonlari sanoqli nusxada bo‘lsa-da, 
chop etildi. 

Oltmish yoshni qarshilayotgan 
qadrdon va kamtarin hamkasbimiz, 
katta olim va ijodkor Abduvali Esh-
qobilovga uzoq umr, sermahsul ijod 
tilab qolamiz.

Abdurayim TUROBOV,
Rustam JO‘RAQULOV,

SamDChTI professorlari.

Samarqand davlat chet tillar instituti 
ilmiy salohiyatini yuksaltirish, talaba-
lar bilim darajasini oshirish maqsadida 
oliygoh professor-o‘qituvchilarini tajriba 
almashish, malaka oshirish uchun dun-
yoning ko‘plab oliy ta’lim muassasalariga 
yuborish an’anaga aylangan.

Yaqinda institutning ingliz tili leksikologi-
yasi va stilistikasi kafedrasi o‘qituvchilari 
Hilola Husanova hamda Zaynab Shermama-
tova Muxtor Avezov nomidagi Janubiy Qo-
zog‘iston davlat universitetida ikki oylik malaka 
oshirish hamda ilmiy stajirovka kurslarini o‘tab 
qaytdi.

Safar davomida o‘qituvchilar qozog‘istonlik 
talabalarga o‘zlarining ilmiy izlanishlariga oid 
mavzularda ma’ruza o‘qib, seminar mashg‘ulot-
lari o‘tishdi. Ilmiy, amaliy metodologik loyihalar 
bilan bog‘liq maqolalari  “Qazaqtany” ilmiy 
 jurnalida chop etildi.

Xususan, inklyuziv  ta’limda xorijiy 
tillarni o‘qitishda har bir talabaning indi-
vidual ehtiyojlarini inobatga olish, o‘quv 
jarayonini va samarali metodlar asosida 
tashkil etish maqsadga muvofiq. 

Har bir talabaning bilim olish 
imkoni har xil. Kimdir o‘qib o‘rganish-
ni afzal ko‘rsa, boshqalar tinglash, 
yozish yoki suhbatlashish orqali tilni 
yaxshiroq o‘zlashtiradi. Shu sabab-
li har bir o‘quvchining qobiliyatini 
aniqlash va unga mos o‘quv uslubi-
ni tanlash muhim ahamiyatga ega. 
Masalan, ko‘rish orqali o‘rganadigan 
talabalar vizual materiallardan foyda-
langan holda yaxshi natijaga erishdi. 
Ular uchun rasmlar, slaydlar, video 
darsliklar va diagrammalar sama-
rali bo‘lishi mumkin. Ko‘rish orqali 
o‘rganish tilning grammatik tuzilishini 
tushunishda, so‘zlarni eslab qolishda 
va kontekstni to‘g‘ri talqin qilishda 
yordam beradi.

Eshitish orqali o‘rganadigan 
talabalar esa ovozli materiallar bilan 
ishlash orqali xorijiy tilni tezroq 
o‘zlashtiradi. Audiokitoblar, pod-
kastlar, suhbat mashg‘ulotlari va 
film yoki videolarni subtitrsiz ting-
lash ular uchun eng samarali usul-
lardan biri hisoblanadi. Bu metod 
nafaqat so‘z boyligini oshirishga, 
balki talaffuz va ohangni yaxshilash-
ga ham xizmat qiladi. 

O‘quvchilarga BBC Learning 
English, TED Talks kabi resurslardan 
foydalanish tavsiya etiladi. Bundan 
tashqari, YouTubedagi bepul darslar, 
audiokitoblar ham til o‘rganishda 
katta yordam beradi. 

Harakat orqali o‘rganishni yoqtira-
digan talabalar esa jismoniy harakat 
va amaliy mashg‘ulotlarga asoslan-
gan yondashuv orqali yaxshiroq 
o‘rganadi. Bunday o‘quvchilar uchun 
rolli o‘yinlar, interaktiv mashg‘ulot-
lar, sahnalashtirilgan suhbatlar va 
real hayotiy vaziyatlarga asoslangan 

topshiriqlar samarali bo‘lishi mumkin. 
Masalan, talabalar supermarketda 
xarid qilish, mehmonxonada xona 
band qilish yoki aeroportda muloqot 
qilish kabi real hayotda uchraydigan 
suhbatlarni jonlantirishi mumkin. Bu 
orqali ular nafaqat so‘zlarni yodlaydi, 
balki to‘g‘ri ishlatishni ham o‘zlashti-
radi.

O‘yin orqali o‘qitish talabalarni 
darsga qiziqtiradi va bilimini mustah-
kamlashga yordam beradi. Bunda 
“Kahoot!” platformasi orqali savol-
javob o‘yinlari o‘tkazish yoki “Quizizz” 
orqali testlar tuzish o‘quv jarayonini 
yanada qiziqarli qiladi. Bunday usullar 
talabalar orasida musobaqa muhitini 
yaratadi va ularning motivatsiyasini 
oshiradi. 

Til faqat grammatik qoidalar 
majmuasi emas, balki u madaniyat 
bilan ham chambarchas bog‘liq. 
O‘quvchilar xorijiy til o‘rganish 
jarayonida shu tilda so‘zlashuvchi 
xalq urf-odatlari, mentaliteti va nutq 
madaniyati bilan ham tanishishlari 
kerak. 

Xorijiy tilni o‘rganishda faqat 
auditoriya darslari bilan cheklan-
masdan, talabalarni mustaqil ta’lim 
olishga o‘rgatish muhim. Ularga har 
kuni yangi so‘zlar o‘rganish, serial va 
filmlar orqali mashq qilish, kundalik-
da yangi o‘rganilgan iboralarni yozib 
borish kabi foydali usullarni shakllan-
tirish kerak. Xususan, "Netflix" yoki 
"TED-Ed" kabi platformalarda subtitr 
bilan video tomosha qilish yaxshi 
natija beradi. Shuningdek, talabalar 
xorijiy tilda yozish (masalan, ijtimoiy 
tarmoqlarda post yozish yoki kichik 
hikoyalar tuzish) orqali o‘z bilimlarini 
yanada mustahkamlashlari mumkin.

Dildora NUTFIYEVA, 
Toshkent davlat iqtisodiyot 

universiteti xorijiy tillar ta’limi 
kafedrasi katta o‘qituvchisi.

O‘tgan yili uzoq kutilgan hujjat ­ 
“O‘zboshimchalik bilan egallab 
olingan yer uchastkalariga 
hamda ularda qurilgan binolar va 
inshootlarga bo‘lgan huquqlarni 
e’tirof etish to‘g‘risida”gi Qonun 
qabul qilindi.

Ushbu hujjat boshpanasi taqdirini o‘ylab 
yurgan ko‘pchilik uchun yaxshi xabar, kelajak-
ka umid bergandi. Biroq undan kelib chiqa-
digan vazifalarni amalga oshirishda joylarda 
ayrim muammolar kuzatilmoqda.

Xususan, xalq deputatlari viloyat Ken-
gashi tomonidan 1126 ta mahallada xatlov 
ishlari grafigi tasdiqlangan. Unga ko‘ra, 99 ta 
mahallada ushbu vazifalar amalga oshirilishi 
belgilangan. Bu mahallalarda belgilangan 
ishlar yakunlansa, 40 mingga yaqin aholini 
uzoq yillardan buyon qiynab kelayotgan mua-
mmosi hal bo‘ladi. Ya’ni, “nima bo‘larkin”, 
deb xavotir bilan yashab kelayotgan uy-joyi 
hujjatlashtiriladi. Shuning barobarida bu ishlar 
ortidan mahalliy budjetga 15 milliard so‘m 
mablag‘ tushadi. Ammo bugungi kungacha 

bor-yo‘g‘i 22 mahallada xatlov ishlari bosh-
langan, u ham yakuniga yetkazilmagan.

Misol uchun Samarqand shahar hokimi 
rahbarlik qilayotgan sektordagi Navro‘z ma-
hallasida xatlov ishlari 2024-yil dekabr oyiga 
belgilangan bo‘lsa-da, bugungi kunga qadar 
ish olib borilmagan.

Bu kabi holat Samarqand shahar sekto-
ridagi Mustaqillik, Sartepa, Sa’diy Sheroziy, 
Ishtixon tumanida hokimning sektoridagi 
O‘zbekiston, Kattaqo‘rg‘on shahrida hokim 
sektoridagi Chordara, Jomboy tumani hokimi 
sektoridagi No‘sh, Narpay tumani hokimi sek-
toridagi Navro‘z mahallalarida ham kuzatilgan. 

Shuningdek, qayd qilingan 22 ta mahal-
lada o‘tkazilgan xatlov bo‘yicha etirof plat-
formasiga yuklangan 1 ming 826 ta xatlov 
hujjatlariga mas’ul davlat organlari va tash-
kilotlar tomonidan bugungi kungacha xulosa 
berilmagan.

Soliq, davlat aktivlari, avtoyo‘l, transport 
boshqarmalari va Samarqand elektr tarmoq-

lari korxonasi hamda ularning shahar va tu-
manlar bo‘limlarining munosabati bo‘lmagani 
sababli 1000 dan ortiq xonadonning hujjat 
ishlari yakunlanmay qolmoqda.

Ekologiya boshqarmasi va suv ta’minot 
idorasi platformaga ulanmagan.

Tuman va shahar sektor rahbarlari re-
ja-grafikka muvofiq joylarda xatlov ishlarini 
doimiy nazorat qilib borishi lozim. Barcha 
tashkilotlarning platformaga ulanishiga ham 
aynan hududlarning birinchi rahbarlari mas’ul 
hisoblanadi.

Xalq deputatlari tuman (shahar) Kengash-
lari tegishli qarori bilan fuqarolar o‘zini o‘zi 
boshqarish birliklari bo‘yicha yer uchastkasiga 
hamda unda qurilgan bino va inshootlarga 
bo‘lgan huquqlarni e’tirof etishga ko‘makla-
shish bo‘yicha jamoatchilik guruhlarini tashkil 
etadi.

Elbek OLIMOV,
viloyat adliya boshqarmasi 

bo‘lim boshlig‘i.

“E-etirof.kadastr.uz” tizimi
hujjatsiz uy qolmasligiga xizmat qiladi, biroq...

Texnologiyalar taraqqiy etgani, axborot oqimi kuchaygani 
va dunyo yanada globallashgani sababli ta’lim tizimi ham 
talabalarning ehtiyojlariga moslashishi lozim. Shu bois oliy 
o‘quv yurtlarida barcha talabalar qatori inklyuziv usulda 
tahsil olayotgan talabalarga ham qulay sharoit yaratish 
zarur.

Inklyuziv ta’limda 
xorijiy tillarni qanday 
o‘qitish samarali?

Ommaviy axborot vositalari xodimlari, 
ijodiy guruh a’zolari diqqatiga!

Ushbu satrlar muallifi Abduvali Eshqobilov (Eshqobil Vali) 
Past Darg‘omda tug‘ilib o‘sgan. Ijodkor olim A.Eshqobilov 
O‘zbekiston Yozuvchilar uyushmasi a’zosi, uyushmaning 
viloyat bo‘limi tarjimonlik shu’basi rahbari, adabiyotshunos 
va noshir, bugungi Samarqand adabiy muhitining ko‘zga 
ko‘ringan vakillaridan biri. Uning noyob iqtidori o‘quvchilik 
chog‘idan viloyat va respublika yoshlar tashkilotlari 
yetakchilarining e’tiborini tortgan. 

Men so‘z aytsam, 
dildan aytaman
dunyoga bir bora kelganim kabi

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA…
Samarqand shahrida xususiy amaliyot 

bilan shug‘ullanuvchi notarius Qodirova 
Mavluda Turanboyevna notarial idorasida 
marhum Raximova Sharofatga (2016-yil 
14-dekabrda vafot etgan) tegishli mol-mulk 
uchun meros ishi ochilmoqda. Shu mu-
nosabat bilan merosxo‘rlarning Qodirova 
Mavluda Turanboyevna notarial idorasiga 
murojaat etishlarini so‘raymiz.

Manzil: Samarqand shahri Farhod 
ko‘chasi, 34­uy.

* * *
Jomboy tumanida xususiy amaliyot bilan 

shug‘ullanuvchi notarius Mirzayeva Barno 
Jo‘raqulovna notarial idorasida marhum 
Buxarov Safarga (1990-yil 25-iyulda va-
fot etgan) tegishli mol-mulk uchun meros 
ishi ochilmoqda. Shu munosabat bilan me-
rosxo‘rlarning Mirzayeva Barno Jo‘raqulov-
na notarial idorasiga murojaat etishlarini 
so‘raymiz.

Manzil: Jomboy tumani Zebuniso 
ko‘chasi, 4­“A” uy.

* * *
Payariq tumanida xususiy amaliyot bilan 

shug‘ullanuvchi notarius Ortiqboyev Aziz 
Azamatovich notarial idorasida marhum 
Muxtarov Azimjon Asadovichga (2019-yil 
11-martda vafot etgan) tegishli mol-mulk 
uchun meros ishi ochilgan. Shu munosa-
bat bilan merosxo‘rlarning Ortiqboyev Aziz 
Azamatovich notarial idorasiga murojaat 
etishlarini so‘raymiz.

Manzil: Payariq tumani Chelak sha­
harchasi, Istiqlol ko‘chasi, 73­uy.

* * *
Samarqand shahrida xususiy amaliyot 

bilan shug‘ullanuvchi notarius G‘afforov 
Ulug‘bek Rahimjonovich notarial idorasi-
da marhum Niyazova Shaxriyaga (2024-yil 
13-avgustda vafot etgan) tegishli mol-mulk 
uchun meros ishi ochilmoqda. Shu mu-
nosabat bilan merosxo‘rlarning G‘afforov 
Ulug‘bek Rahimjonovich notarial idorasiga 
murojaat etishlarini so‘raymiz.

Manzil: Samarqand shahri Buyuk Ipak 
yo‘li ko‘chasi, 18­uy, 14­xona.

Samarqand shahrida xususiy amaliyot 
bilan shug‘ullanuvchi notarius Tursunov 
Suhrob Berdiqulovich notarial idorasida 
marhum Karimov Raimga (1999-yil 5-iyul-
da vafot etgan) tegishli mol-mulk uchun 
meros ishi ochilmoqda. Shu munosabat 
bilan merosxo‘rlarning Tursunov Suhrob 
Berdiqulovich notarial idorasiga murojaat 
etishlarini so‘raymiz.

Manzil: Samarqand shahri Beruniy 
ko‘chasi, 200­uy, 3­xona.

* * *
Jomboy tumanida xususiy amaliyot 

bilan shug‘ullanuvchi notariuslarda mar-
hum Salamov Ali Manonovichga (2023-yil 
31-avgustda vafot etgan) tegishli mol-
mulk uchun meros ishi ochilmoqda. Shu 
munosabat bilan merosxo‘rlarning Jomboy 
tumanida xususiy amaliyot bilan shug‘ul-
lanuvchi notariuslarga murojaat etishlarini 
so‘raymiz.

* * *

BEKOR QILINADI
Marhum Anvarov Xaydar Umarovichga 

qarashli Samarqand tumani Nayzatepa qish-
logidagi hovli-joyning kadastr hujjatlari (ka-
dastr raqami: 14:12:08:03:10:0026:0026) 
yo‘qolganligi sababli bekor qilinadi.

* * *
Samarqand shahridagi “MALIBU BRAUN” 

oilaviy korxonasining (STIR: 304855809) 
dumaloq muhri va burchak tamg‘asi yo‘qol-
ganligi sababli bekor qilinadi.

“JOMBOY DEHQON BOZORI” MCHJ TA’SISCHILARI DIQQATIGA!
Jomboy tumanidagi “Jomboy dehqon bozori” 

mas’uliyati cheklangan jamiyati ta’sischilarining 

navbatdan tashqari umumiy yig‘ilishi 2025­yil 17­

mart kuni jamiyat ma’muriy binosida bo‘lib o‘tadi.

Ushbu navbatdan tashqari umumiy yig‘ilishga “Jom-

boy dehqon bozori” mas’uliyati cheklangan jamiyatining 

barcha ta’sischilari taklif etiladi.

Yig‘ilishga ta’sischilar shaxsini tasdiqlovchi hujjatlari, 

vakillar esa belgilangan tartibda tasdiqlangan ishonch-

noma bilan kelishlari shart.

Manzil: Jomboy tumani Galakapa ko‘chasi, 9­uy.

JAMIYAT MA’MURIYATI.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

Y.MARQAYEV.

Sahifalovchi: 

B.ABDULLAYEV.

QABULXONA: (66) 233­91­51, REKLAMA VA E’LONLAR:  (66) 233­91­56 
BO‘LIMLAR:   (66) 233­91­57, 233­91­58, 233­91­59, 233­91­61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
14 232 nusxada chop etildi. Buyurtma 92. Hajmi 2 bosma taboq, bichimi A-2

4 HAR BIRI MIZ AVVAL ONA TILIMIZNI, KEYIN BOSHQA 
TILLARNI O‘RGANISHIMIZ KERAK EMASMI?

2025-yil 25-fevral
SESHANBA

Samarqand shahridagi Qorasuv 
massivida ikki yildan buyon 
viloyat futbol akademiyasi 
faoliyat ko‘rsatmoqda.

Muassasa davlatimiz rahbarining 
2023-yil 7-apreldagi “Ommaviy va pro-
fessional futbolni har tomonlama rivo-
jlantirishning qo‘shimcha chora-tadbir-
lari to‘g‘risida”gi qarori asosida tashkil 
etilgan. 

154 o‘rinli sport-ta’lim muassasasi-
ning qurilishiga 35 milliard so‘m mab-
lag‘ sarflangan bo‘lib, o‘quvchilarning 
tahsil olishi, mashg‘ulotlarda qatnashi-
shi ovqatlanishi va yashashi uchun 
barcha sharoit yaratilgan. 

Uch qavatli zamonaviy o‘quv bino-
mizda 12 ta sinfxona, besh mingta 
kitobga ega kutubxona, 2 ta STEEM 
o‘quv laboratoriyasi va o‘quv zali mav-
jud, – deydi 
viloyat futbol 
akademiya-
si direktori 
o‘rinbosa-
ri Ma’mur 
Dilmurodov. – 
Shuningdek, 
154 o‘rinli 
oshxona va 
yotoqxona, 
ikkita yuvinish 
xonasi, tib-
biyot xona-
si, standart 
talablarga mos 
ikkitadan tabiiy va sun’iy futbol 
maydoni, sport zal, trenajyor zali, sau-
na va basseyn o‘quvchilar ixtiyorida. 

Respublikadagi akademiyalardan 
farqli ravishda muassasada 23 nafar 
 trener,14 nafar fan o‘qituvchisi qo‘l 
ostida mashg‘ulotlar va ta’lim ja-
rayoni olib borilmoqda. Ya’ni, er-
talabki mashg‘ulotlardan so‘ng 9-, 
10- va 11-sinf o‘quvchilariga birin-
chi navbatda dars boshlanadi va bu 
vaqtda 6-, 7-, 8-sinf o‘quvchilari 
mashg‘ulotda bo‘ladi. 10:30 da quyi 
sinf o‘quvchilariga dars, yuqori sinf 
o‘quvchilariga esa  mashg‘ulotlar 

boshlanadi.
– Besh yildan buyon futbol 

akademiyasida o‘qiyman, – deydi 
ishtixonlik 10-sinf o‘quvchisi Ali-
mardon Malikov. – Oldingi yillar-
da stadionlar talabga javob ber-
masdi, bitta katta yotoqxonada 
20 nafardan ziyod bola turardi, 
maktabga qatnab o‘qirdik. Hozir 
yangi futbol akademiyasida bar-
cha 

sharoit yaratilgan 
– zamonaviy o‘quv 
binosi, mashg‘ulot 
maydonlari va sport 
zal, oshxona, yotoq-
xona – hammasi bitta 
hududda joylashgan, 
dars va mashg‘ulotlar-
ni malakali o‘qitu-
vchi-trenerlar olib 
boradi. 

SPORTCHI O‘QUVCHI 
SARALAB OLINADI
Ayni paytda akademiyaning 8 nafar 

futbolchisi O‘zbekistonning turli yosh-
dagi terma jamoalari asosiy va zaxira 
tarkibiga qabul qilingan. Shuning-
dek, 2006, 2007, 2008, 2009-yillarda 
tug‘ilgan sportchilar viloyatimizning 
“Dinamo” futbol jamoasi asosiy tarkibi 
hamda U-19 va U-21 guruhlariga jalb 
etilgan.

– Akademiyaga sport maktab-
larining faol, tezkor, aqlan yetuk 

va jismonan baquvvat, yuqori 
natijalarga erishib kelayotgan 
sportchilarini maxsus tanlov 
asosida qabul qilamiz,  – deydi 
viloyat futbol akademiyasi direk-
tori o‘rinbosari Jasur Qudratov. 
– Har bir mashg‘ulotni muas-
sasamiz murabbiylari bilan reja 
asosida tashkil  qilib, hafta oxiri-
da natijalarni tahlil qilib boramiz. 
O‘tgan yil Qatarning “Ispar” aka-

demiyasi faoliyati va murabbiylarning 
futbolchilarni tayyorlash metodikasi 
bilan tanishdik va akademiyamizdagi 
yetti guruhda zamonaviy futbol aso-
sida sportchilarni tayyorlashni yo‘lga 
qo‘ydik. Albatta, harakatlarimiz besa-
mar ketmayapti. 2024-yilning sentabr 
oyida respublikadagi futbol akademi-
yalari futbolchilari o‘rtasida o‘tkazilgan 
mamlakat chempionatida 2009-yilda 
tug‘ilgan o‘smirlar jamoamiz O‘zbekis-
ton chempioni bo‘ldi. Kelgusida mam-
lakatimiz terma jamoalari va Yevropa-
ning nomdor klublariga ham iste’dodli 
futbolchilar yetkazib beramiz.

O‘zbekiston futbol assotsiatsiyasi 
tasdiqlagan qo‘llanma asosida aka-
demiya futbolchilarining o‘sish dina-
mikasi nazorat qilib boriladi va har olti 
oyda attestatsiyadan o‘tkaziladi. Bor-
di-yu, futbolchining natijasi qoniqarsiz 
bo‘lib boraversa, ular bilan xayrla-
shib, yangi iqtidorlar akademiyaga jalb 
qilinadi.

Fazliddin RO‘ZIBOYEV.

FUTBOL AKADEMIYASIda 
qanday sharoit yaratilgan?

Atrofimizda 
sodir bo‘ladi-
ganlardan 
ham anglash-
imiz mumkinki, 
pedagog sifa-
tida qilishimiz 
kerak bo‘lgan 
amallardan eng 
muhimi bu o‘quv-
chilarning qalbida  
ma’naviy chashma 
ochishimizdir. U 
shunday chash-
ma bo‘lsinki,  har 
zarrasida sharqona 
tarbiya va ilm istagi 
tajalli etsin. Shub-
hasiz, bu chashmani 
ochishdagi eng asosiy 
qurol kitobdir. Zero, atoq-
li adib Chingiz Aytmatov 
ta’kidlaganidek: “Kelajak-
da ham kitobning o‘rnini 
hech narsa egallay olmay-
di, xuddi o‘tmishda egal-
lay olmaganidek”.  Dar-
haqiqat, kitob – ziyo, ilm 
manbai. Uning o‘rnini hech 
narsa to‘ldira olmaydi. 
Shu sababdan o‘quvchi-
larim bilan adabiyot dars-

ligidagi-
lar bilan bir qatorda 

qo‘shimcha badiiy asarlar-
ni mutolaa qilamiz. 

O‘qilishi lozim bo‘lgan 
asarlar ro‘yxatini shakllan-
tirishda “Yosh kitobxon” 
ko‘rik-tanlovi uchun belgil-
angan asarlarga tayandim. U 
yerda o‘quvchilarning yoshi 
va qiziqishlariga urg‘u beril-
gan. “Dunyoning ishlari”, “Oq 
kema”  - bular o‘quvchilarim 
yaqinda o‘qib tugatgan, so‘z 
boshlashlari bilanoq  qaynoq 

tafti hanuz ko‘zlarida aks 
etadigan durdona asarlardir. 
Chingiz Aytmatov qalamiga 
mansub “Oq kema” qissasini 
o‘qiganidan so‘ng o‘quvchi-
larga  qo‘shimcha topshiriq 

sifatida qissaning 
bosh qahramoni, 
7 yoshli bolakay-
ga xat yozishlar-
ini aytdim. Ertasi 
kuni sinfxonadan 
qo‘limda bir 
dasta xat bi-
lan chiqdim. 
Chiqarkanman, 
ba’zi o‘quvchi-
lar: “Ustoz, 
faqat o‘zingiz 
o‘qing. Sinfda 
o‘qimang” de-
yishdi. Ha, ular 
ovoz chiqarib 

ayta olmagan, 
ehtimol, aytishga jur’at 
qilmagan gaplarini 7 yoshli 
do‘stiga aytishdan istihola 
qilishmaydi. Bu ham asar ning 
ijobiy ta'siri.

Maktublarni o‘qish mo-
baynida amin bo‘ldimki, 
ba’zi xulosalarga kelish, 
ba’zi haqiqatlarni tushunib 
yetish uchun faqatgina 
yillarninggina sabog‘i emas, 
sara asarlar zamiridagi 
umumbashariy qadiryatlar, 
qarashlar mohiyati ham 
turtki bo‘lar ekan. Jum-

ladan, o‘quvchilarimdan biri 
“Ota-ona bag‘rida yashash 
eng katta baxt ekan” desa, 
yana biri “Vaqti kelib, men 
ham ota bo‘lsam, farzan-
dimni hech qachon yolg‘iz 
qoldirmyaman, tashlab 
ketmayman” deb yozibdi. 
Boshqasi  “Sening tabiatga 
bo‘lgan mehring  meni lol 
qoldirdi, do‘stim”,  “Endi 
sening do‘stlaring  faqat 
toshlar, o‘simliklar emas, 
O‘zbekistonda ham bir 
o‘rtog‘ing bor” deya  samim-
iy satrlar bitishgan. Deyarli 
har bir maktubning tag 
zamirida ezgulikka ishonch, 
umid bilan yashashga un-
dash, jaholatga qarshi ma’ri-
fat bilan kurashish kayfiyati 
sezilib turardi. Haqiqatan 
ham, 7 yoshli bolakayning 
tabiatga bo‘lgan hurma-
ti, muhabbati bizda ham 
bo‘lganda, ehtimol bugungi 
tabiiy ofatlar bo‘lmagan,  ta-
biat bizdan o‘ch olmayotgan 
bo‘larmidi?! Ha, aytgancha, 
qo‘shimcha asarlar mutolaa-
si o‘quvchilarning faqatgina 
og‘zaki nutqiga  emas, balki 
yozma savodxonligiga ham 
ijobiy  ta’sir ko‘rsatmoqda. 
Ayni kunlarda biz Tog‘ay 
Murod asarlariga oshno tu-
tundik, siz-chi?!

Dilnoza ALIMOVA,
Urgut tumanidagi 

39­maktab ona tili va 
adabiyot fani 
o‘qituvchisi.

Jumladan, ko‘pchilik o‘zbeklar Janu-
biy Koreyaga ishga yoki o‘qishga borishni 
istaydi. Biroq ushbu mamlakat xorijliklarni 
avval koreys tilini bilish darajasini aniqlash 
bo‘yicha xalqaro imtihondan o‘tkazib, 
“TOPIK-I, II, III” darajalarini o‘zlashtir-
gandan keyin ishga yoki o‘qishga ruxsat 
beradi. Xo‘sh, bizda-chi? Xorijdan kelib, 
mamlakatimiz oliy o‘quv yurtlarida tah-
sil olayotgan talabalardan nega o‘zbek 
tilini bilish darajasi bo‘yicha sertifikat 
talab qilinmaydi? Aksincha, bu ning o‘rni-
ga xorijiy talabalarga dars berish uchun 
ingliz yoki boshqa tilni biladigan o‘qituvchi 
izlaymiz. 

Turkiyada ham xuddi shunday tartib bor 
va tilga bo‘lgan hurmat juda yuqori. Ushbu 
mamlakatda olib borgan tadqiqot va izlanish-
larim davomida bunga amin bo‘lganman. 
Turk tilini o‘rganmasangiz, hech qanday ta’lim 
muassasalarida o‘qiy olmaysiz. Biznes so-
hasidagi shartnomalar turk tilida bo‘lishi talab 
etiladi. Yoki kishilarning o‘zaro muloqotlarida, 
televideniye, seriallar, reklamalar, umuman, 
ijtimoiy hayotda tilga bo‘lgan hurmat, qonun 
ustuvorligi sezilib turadi. Misol uchun, radio, 
televideniye va boshqa ommaviy axborot 
vositalarida birinchi o‘rinda adabiy til sofligiga 
e’tibor qaratiladi. 

Afsuski, o‘zimizda radio va televideniyeda 
efirga berilayotgan ko‘rsatuv va seriallarda 
adabiy til sofligiga putur yetmoqda. Ya’ni, 
aksariyat ko‘rsatuv, kinolarimizda Toshkent 
shevasi adabiy til me’yoriga aylantirilgan. 
Ayniqsa, so‘zlarni buzib talaffuz qilish holat-
lari ko‘paygan.

Peshlavhalardagi yozuvlar, reklama 
va bannerlarni aytmasa ham bo‘ladi. Mi-
sol uchun, Samarqand shahridagi yuzlab 
reklama va afishalar qonun talablariga javob 
bermasligini ko‘rishimiz mumkin. Shahar 
ko‘chalaridagi savdo obyektlari rus, ingliz, 
turk, fransuz va boshqa tillardagi ajnabiy 
yozuvlarga burkangan. 

Vaholanki, 2022-yilning sentabridan 
kuchga kirgan yangi tahrirdagi “Rekla-
ma to‘g‘risida”gi Qonunning 6-moddasi-
da O‘zbekiston Respublikasi hududidagi 
reklamalarning boshqa tillardagi tarjimasi 
matni davlat tilidagi reklama matnining past-
ki qismida gorizontal holda joylashtirilishi va 
umumiy reklama maydonining qirq foizidan 
oshmasligi, reklamaning boshqa tillardagi 
tarjimasi matni harfining o‘lchami O‘zbekis-
ton Respublikasi davlat tilidagi reklama 
matni harfining o‘lchamidan kichik bo‘lishi 
belgilab qo‘yilgan. 

Bugun yoshlarda chet tillarni o‘rganish-
ga ishtiyoq kuchli. Sababi chet tilini yaxshi 
bilgan o‘quvchi maktabni tugatmasdanoq 
xorijiy oliy ta’lim muassasalariga grant 
asosida o‘qishga qabul qilinyapti yoki test 
sinovlarida chet tilini bilish darajasi bo‘yicha 
xalqaro sertifikatga ega abituriyentlarga 
o‘sha fandan maksimal ball berilyapti. 

Keyingi yillarda bu jarayon yoshlar o‘rta-
sida juda ommalashib ketdi. Aytish joizki,  
bu o‘rinda ham o‘zbek tiliga e’tibor susay-
gandek. Xo‘sh, nega bizda davlat tilini bilish 
darajasi uchun bunday imtiyoz yo‘q? To‘g‘ri, 
mamlakat taraqqiyoti, fan-texnika  uchun 
xorijiy tilni bilish zarur. Lekin keyinchalik 

o‘zbek tilini bilmaydigan, mensimaydigan 
avlod paydo bo‘lishi mumkin. Axir har biri-
miz avval ona tilimizni, keyin boshqa tillarni 
o‘rganishimiz kerak emasmi?

Keyingi yillarda tilimizga turli sohalarga 
tegishli xorijiy terminlar kirib keldi. Masalan, 
"kontent", "perevod", "kredit", "vaucher", 
"tyutor" va hokazo. Bu so‘zlar tilda salbiy-
likni keltirib chiqarmoqda. Masalan, to‘rt 
yildan beri mamlakatimiz oliy ta’lim muassa-
salarida “tyutor” so‘zining qo‘llanilish ko‘la-
mi kengayib ketdi. Bu esa uning muqobili 
bo‘lgan “ustoz”, “tarbiyachi”, “ma’rifat ye-
takchisi”, “guruh murabbiyi” kabi o‘zbekcha 
so‘zlarning qadrsizlanishiga va yo‘qolishiga 
sabab bo‘lmoqda. Tabiiyki, bunday holatlar-
ni kuzatish natijasida savol tug‘iladi. Nega 
tilimizga yangi so‘zlar kirib kelishi bilan uni 
o‘z holicha qabul qilamiz,muqobilini ishlab 
chiqmaymiz yoki so‘zning muqobili tilimizda 
bo‘la turib qo‘llamaymiz?

Xo‘sh, bugungi kunda o‘zbek tilini rivo-
jlantirish, nufuzini oshirish, xalqaro miqyos-
dagi mavqeini oshirish uchun nimalar 
qilish kerak? Bu borada takliflarim bilan 
o‘rtoqlashaman.

Birinchidan, tilga avvalo, ona tili-
ga bo‘lgan muhabbatni, hurmatni oilada, 
keyin ta’lim muassasalarida shakllantirish, 
yoshlarning ongiga milliy qadriyat va milliy 
g‘urur tushunchalarini singdirish va ta’lim 
muassasalarida darslarni o‘zbek adabiy tili 
me’yorlariga rioya qilgan holda olib borish 
maqsadga muvofiq.

Ikkinchidan, bugun har qanday tilning 
lug‘at boyligini internet, turli dastur va sun’iy 
intellekt orqali tarjima qilish mumkin. Shu 
bois o‘zbek tilini rivojlantirishga qaratilgan 
“milliy terminologiya”, “sotsiolingvistika”, 
“kompyuter lingvistikasi” sohalarini yana-
da kuchaytirish zarur. Buning natijasida 
chetdan kirib kelayotgan so‘zlarning muqo-
bil variantlari ishlab chiqiladi, o‘zbek tilini 
o‘rgatishga ixtisoslashgan dasturlar takomil-
lashtiriladi, tarjimon dasturlarida va muloqot 
jarayonida bir so‘zning turli uslubiy ma’nolari 
ko‘rsatib beriladi.

Uchinchidan, umumta’lim muassasalarida 
ona tili va adabiyot fani o‘qituvchilariga ona tili 
bo‘yicha milliy sertifikat va uni qo‘lga kiritgan 
pedagoglarga ustama to‘lash joriy qilindi. 
Ushbu tajriba oliy ta’limda tahsil olayotgan xo-
rijlik talabalar o‘rtasida ham qo‘llanilsa yaxshi 
bo‘lardi. Masalan, o‘zbek tilini bilish darajasi 
bo‘yicha sertifikatga ega xorijlik talabalarning 
barcha ta’lim muassasalarida to‘lov-shartno-
masiga 50 foiz chegirma belgilash yoki imti-
honni o‘zbek tilida topshirish kabi o‘zbek tilini 
rivojlantirishga qaratilgan strategik maqsadlar 
belgilab olinishi kerak.

To‘rtinchidan, O‘zbekiston bilan ham-
korligi yaxshi yo‘lga qo‘yilgan xorij mam-
lakatlarining oliy ta’lim muassasalari qoshida 
o‘zbek tilini va madaniyatini o‘rgatishga, 
targ‘ib qilishga ixtisoslashgan “O‘zbek tili 
markazlari” ochish lozim. Bunda Turkiya 
tajribasidan foydalanish mumkin.

Ixtiyor YOQUBOV, 
O‘zbekiston­Finlandiya pedagogika 

instituti o‘zbek tili va adabiyoti kafedrasi 
mudiri, filologiya fanlari bo‘yicha falsafa 

doktori.

O‘quvchilar xat yozdi
Ba’zi amallar bo‘ladiki, uning  kasofati 
faqatgina sizu bizga emas, istiqbolga ham 
rahna soladi. Ya’ni, ertangi kunga umid bilan 
intiladigan odam borki, bugun qo‘yadigan har 
odimiga diqqat qiladi. 

Globallashuv davrida tillarning yashab qolishi, rivojlanishi, xalqaro 
miqyosdagi mavqeini saqlab qolish uchun kurash ketmoqda. 
Ya’ni, mamlakatlar o‘z ona tilini dunyoga keng yoyilishi uchun turli 
strategik yo‘llar bilan islohotlar olib bormoqda. Hatto ba’zi davlatlar 
migrantlarga va boshqa maqsadlarda yurtiga kelganlarga o‘z tilini 
o‘rgatmasdan ishga yoki o‘qishga qabul qilmayapti.

O‘zbek tilining 
bugungi holati:
muammo va kamchiliklar, 
ularning yechimi


